
Isandulela

UMnu. NVE Ngidi
UMgondisi-Jikelele:
WeSifundazwe sakwaZulu-Natal

Umyalo onikezwe uHulumeni ngabavoti ukuletha impilo engcono kuzo zonke izakhamuzi, kungakhathaliseki ukuthi
zivotele bani.

Ukucabanga ngalokhu okwenza uHulumeni waKwaZulu-Natal avuselele ukuzibophezela kwakhe kokunikeza usizo
eziyisidingo kuyo yonke imiphakathi yalesi siftundazwe esihle.

Ngiyajabula ukuphawula ukuthi abaphathi abakhona manje, ngaphansi kobuholi bukaNdunankulu uZweli Mkhize kanye
namalungu eKomiti Eliphezulu, baye banquma ukuvuselela le phrojekthi enhle ‘iSukuma Sakhe’ — Stand up and Build.

Umongo wephrojekthi ‘iSukuma Sakhe’ ukuhilela wonke amalungu omphakathi ukuba alamukele futhi aligxilise kuwo
iqiniso lokuthi uhulumeni ngeke akwenze eyedwa.

Ukubusa ngentando yabantu kumayelana nokuthi sinakekele izimpilo zethu. UHulumeni ufisa ukugxilisa isiko
lokuzethemba, kuyilapho ngesikhathi esifanayo eqaphela ukuthi umphakathi wakhiwa ilungu ngalinye elikuwo.

Ngemuva komuntu ngamunye, umnyombo womphakathi umndeni. Kuye kwathiwa imindeni ejabulayo yakha imiphakathi
ejabulayo, kanti imiphakathi ejabulayo yakha izizwe ezijabulayo.

Ngale phrojekthi ‘iSukuma Sakhe’ sithi ngamaphrojekthi anjengale ethi ‘One Home One Garden (Umuzi Owodwa Ingadi
Eyodwa), singakha imiphakathi enempilo nejabulile. Yona-ke iyobe seyenza kube nemiphakathi ejabulile nechumile,
yona eyokwenza kube nesizwe esinempilo nesijabulile.

Ukwakha isizwe okwethu sonke. Thina njengezakhamuzi zalesi sifundazwe esihle kufanele sikhwingce sishone khona,
sibhekane nezinselele ezingelula zokungafundi, ububha, ubugebengu, nokugula.

Ngakho-ke ngiyamncoma uNdunankulu, iSigungu Esiphezulu kanye neSishayamthetho saseKZN ngokuzibophezela
kwabo ukugondisa lesi sifundazwe ekusaseni elingcono nelighakazile.

Ngokubambisana singenza okuningi.




Umulayezo we CCG

Mnakekeli Womphakathi Othandekayo (CCG)

I-Operation Sukuma Sakhe iyakwamukela esifundweni eSiyisisekelo Sabanakekeli Bomphakathi!

Phakathini nalezi zinsuku eziyi-10 zokugegeshwa, uzofunda ukuthi ungazigcina kanjani wena namaklayenti akho
ninenggondo nomzimba onempilo futhi ufunde ulwazi olusha ngendlela yokuvimbela izifo nokuthi ungaluthola kanjani
futhi kuphi usizo lwezempilo kanye nensizakalo zezenhlalakahle uma kwenzeka wena noma iklayenti lakho nizidinga.

Ulwazi namakhono ozowafunda kulokhu kugegeshwa kuzokusiza ukuba ufundise imiphakathi ngokuyeluleka ukuba ihlale
inempilo futhi uyinikeze amasu mayelana nokuthi ingazitholaphi usizo ezibalulekile zokuthuthukisa izimpilo zayo. Lokhu
kugegeshwa kuzothinta izigaba eziningi kanye nezinhlobo zabantu kusukela kubantwana abasanda kuzalwa, izinsana
nezingane, intsha, abantu besilisa abadala, abantu besifazane abadala, omama abakhulelwe, abantu asebekhulile,
abantu abaphila ne-HIV nalabo abaphila nokukhubazeka.

Lesi sifundo siqukethe izingxenye eziyisithupha. Okuyilezi:

INgxenye 1 Iqghaza Le-CCG: Le ngxenye ihlanganisa injongo yalokhu kugegeshwa, ighaza lakho
njenge-CCG kanye nokuthuthukiswa kwamakhono kanye nendlela
yokurekhoda, yokubika, nokulandelela.

INgxenye 2 Ukuphila Ngendlela Enempilo:  Le ngxenye ihlanganisa zonke izindlela zokuhlala unempilo futhi
ugweme ukuthola izifo.

INgxenye 3 Impilo Kamama Nengane: Le ngxenye ihlanganisa konke okuphathelene nempilo yabesifazane
neyabantwana kanye nezidingo zokuphilisana nabanye.

INgxenye 4 Izifo Ezithathelwanayo: Le ngxenye ihlanganisa izifo kanye nezimo ezingasabalala kusuka
komunye umuntu kuya komunye nezingasuka esilwaneni ziye kumuntu.

INgxenye 5 Izimo Ezingamahlalakhona: Le ngxenye ihlanganisa izifo nezimo ezingathathelani kodwa
eziyophatha isiguli isikhathi eside.

Le ngxenye ichaza indlela yokuthola usizo ezifana nomazisi, imali
yesibonelelo sikahulumeni, amagoqo okusekelana, izingadi zokudla
nendlela yokunakekela labo abaphila nokugula noma ukukhubazeka.

Njenge-CCG, njengoba uzobe unalolu Iwazi oluningi kangaka uzoba ighawe elinamandla ekwakheni umphakathi.
Uzofunda amagama amasha; uthole amakhono amasha kanye namathuluzi amasha azokusiza emsebenzini wakho.

Funda konke ongakufunda, ubuze yonke imibuzo ongayibuza futhi ube neghaza lapho kuxoxwa ngesikhathi sezifundo.
Kungcono ukubuza imibuzo lapho usafunda ukuze uthole izimpendulo ngaphambi kokuba ubuyele emphakathini. Xoxa
nabanye ngezinto obhekane nazo nangezinselele ezingase zibe khona noma nixoxe ngezinto ezinganisiza uma nibuyela
emphakathini. Sebenzisa leli thuba ufunde konke ongakufunda. Ungesabi ukuxoxa noma ukubuza imibuzo; lokhu
kugegeshwa okwakho futhi kumelwe uthole okungcono kakhulu kukho.

Ngaso sonke isikhathi buyela encwadini yokugegeshwa ngisho noma usuqedile ukugegeshwa. Lokhu kuyokusiza ukuba
ugcine lolu Iwazi lulusha enggondweni yakho futhi uyoba ngcono kulokho okwenzayo. Kuhle ukuhlale ufunda.

Leli ithuba elihle kakhulu kuwe ngoba wenza umehluko ekuphileni kwabantu abaningi emphakathini wakini!

Incazelo yeSiphandla seSifundazwe imi kanje:

Umugga ohlukanisile omaZombezombe umelela iZintaba Zokhahlamba Ezinhle nezinkulu, eziba luhlaza ehlobo bese
zimbozwa ighwa ebusika.

Imbali isigude (Strelitzia) imbali enesikhathi eside ihlotshaniswa neSifundazwe njengophawu oluyimbali olufanekisela
ubuhle bemvelo beSifundazwe.

Isigephu esimise okomsila wejuba into eluhlaza lapho kume khona iBhubesi kanye neSilo Sasendle sibonisa ukuxhumana
kanye nokubambisana kwezakhamizi zeSifundazwe.

Lenkanyezi imele inkanyezi eyayibikezela ukuzalwa kukaKristu. (uVasco da Gama,umhloli wamazwe wezikhathi
zangaphambili oyiPutukezi, wagamba indawo egudle ugu ngokuthi iNatalia ngosuku lukaKhisimusi ka-1497; elithi
Natal = Ukuzalwa).

iBhubesi lidlala indawo ebalulekile esikweni labaNsundu (lesiZulu). UNdabezitha iNkosi kuthiwa iNgonyama (iBhubesi).
Ibhubesi libuye limelele isici esibalulekile soPhawu lombuso waseNdiya kanye noMbutho waseBukhosini bamaNgisi.
Ngakho-ke ukuzimelela kwebhubesi kumelela kahle iSici esisho Ubunye.

Ukuzimelela kweSilo Sasendle kuhlanganiswa noMongo Wophawu IweSifundazweni saseNatal sangaphambili.
IBhubesi kanye neSilo Sasendle kumele ukuhlanganiswa ndawonye kwesiFundazwe sakwaZulu sangaphambili kanye
nesaseNatal kanye nobunye babo bonke abantu beSifundazwe (amaZulu, amaNdiya naBelungu).

Indlu yesiZulu ihlezi phezu kweHawu. Lendlu ingenza ikhanda elifanelekayo leNtonga yeSifundazwe ngenxa yalokho
ihlanganisa iSiphandla Sesifundazwe kanye neNtonga yeSifundazwe.

Umkhonto kanye neWisa izimpawu zegunya futhi zibekwe ngemuva kwehawu.
Sithi Masisukume Sakhe.

Isicoco siwuphawu lokuhlakanipha.

Isiphandla Sezwe

Isiphandla Sezwe, noma isifanekiso sezwe, wuphawu olubonakalayo oluphakeme ukwedlula zonke
izimpawu eZweni njengoba Iwagaliswa ngoSuku Lwenkululeko mhla zingama-27 kuMbasa 2000.
Noma iyiphi incwadi enesiphandla Sezwe kusho ukuthi ivunywe nguMongameli waseNingizimu Afrika.

Ifulege Lesizwe

Ifulege laseNingizimu Afrika ngaso sonke isikhathi kufanele libekwe ngakwesokudla
sezilaleli. Ifulege lisetshenziswa kuyo yonke imicimbi yesizwe.

Isilwane sesizwe

Insephe ingu-75 cm ukuphakama futhi inesisindo esingaba ngu-40 kg. Idla kokubili
utshani namahlamvu futhi ingahlala ingawaphuzi amanzi ngoba ithola umswakamo
owanele emahlamvini athambile.

Inyoni yesizwe

Leli dwa elishayela phezulu lingaba cishe yimitha ukuphakama futhi lidla imbewu,
izinambuzane nezilwane ezihuquzelayo.

Inhlanzi yesizwe

I-galjoen litholakala kuphela ogwini lwaseNingizimu Afrika. KwaZulu-Natal laziwa
nangokuthi inhlanzi emnyama noma i-black bream. Lidla ibheyithi ebomvu, izimbaza
ezincane nezimbambelela.

Imbali yesizwe

I-giant noma i-king protea itholakala kakhulu ezindaweni eziseningizimu nentshonalanga

neziseningizumu yeNtshonalanga Kapa. Kuneziningana ezihlukahlukene ngombala
nangokuma.

Isihlahla sesizwe

Lolu hlobo lutholakala kakhulu eTable Mountain, ogwini oluseningizimu nempumalanga
yeKapa, eZintabeni Zokhahlamba, eSoutpansberg naseBlouberg eLimpopo. Uma
sisemahlathini singakhula size sifike kumamitha angu-40 ukuphakama.

11



AMANOTHI:




